
32 A l a n g  s a  K a l i g - o n  s a  m g a  K a b a t a n - o n a n

SIYA BUHI! Si Propeta Joseph Smith mihatag og 
moderno nga pagsaksi sa nabanhaw 
nga si Jesukristo.

Tuo nga kamot
Sa mga kultura sa Biblia, ang tuo nga kamot 
mao ang dapit sa pasidungog diha sa usa ka 
kumbira o balaan nga okasyon. Kasagaran 
gihatag kini ngadto sa manununod sa gingha-
rian o sa balay.

Ang Bugtong Anak sa 
Amahan
Si Jesukristo natawo dinhi sa yuta. Si Maria 
mao ang Iyang inahan, ug pinaagi sa usa ka 
milagro, ang Langitnong Amahan mao ang 
amahan sa Iyang pisikal nga lawas. Si Jesukristo 
mao lamang ang tawo nga natawo niini nga 
paagi. Nakatabang kini sa paghimo Kaniya nga 
mahimo natong Manluluwas.

Ang mga lumulupyo niana
Adunay mga anak ang Langitnong Amahan 
sa ubang mga kalibutan, ug si Jesukristo mao 
usab ang ilang Manluluwas.

Doktrina ug mga  

Pakigsaad 76:22–24

22 Ug karon, human sa daghan 

nga mga pagpamatuod nga gihatag 

mahitungod kaniya, kini mao ang pag-

pamatuod, ang katapusan sa tanan, 

nga kami naghatag kaniya: Nga siya 

buhi!

23 Kay kami nakakita kaniya, 

gani diha sa tuo nga kilid sa Dios; 

ug kami nakadungog sa tingog nga 

nagpamatuod nga siya mao ang 

Bugtong Anak sa Amahan—

24 Nga pinaagi kaniya, ug ngadto 

kaniya, ug tungod kaniya, ang mga 

kalibutan nalalang, ug ang 

mga lumulupyo niana mao ang 

anak nga mga lalaki ug anak nga mga 

babaye sa Dios.

Siya buhi!
Ang mga propeta ug apostoles mga saksi ni 
Jesukristo. Sila nagsaksi nga Siya nag- antos, 
namatay, ug nabuhi pag- usab karon.

Kami nakakita kaniya
Niadtong Pebrero 16, 1832, si Joseph Smith ug 
si Sidney Rigdon nakakita ni Jesukristo sa usa ka 
panan- awon.

Ang mga kalibutan  
nalalang
Si Jesukristo mao ang Tiglalang. Siya ang mila-
lang niini nga kalibutan ug sa ubang kalibutan.

PAGTULUN- AN HUMAN SA USA KA PAGTULUN- AN


